
Dehastha Devata Chakra Stotram

தே³ஹஸ்த²தே³வதாசக்ரஸ்தோத்ரம்

தே³ஹோ தே³வாலய: ப்ரோக்த:ஸ்வாத்மா தே³வ:ஸநாதந: ।
த்யஜேத³ஜ்ஞாநநிர்மால்யம் ஸோऽஹம் பா⁴வேந பூஜயேத் ॥ 1॥
அஸுரஸுரவ்ரு’ந்த³வந்தி³தமபி⁴மதவரவிதரணே நிரதம் ।
த³ர்ஶநஶதாக்³ர்யபூஜ்யம் ப்ராணதநும் க³ணபதிம் வந்தே³॥ 2॥
வரவீரயோகி³நீக³ணஸித்³தா⁴வலிபூஜிதாங்க்⁴ரியுக³ளம் ।
அபஹ்ரு’தவிநயிஜநார்திம் வடுகமபாநாபி⁴த⁴ம் வந்தே³॥ 3॥
யத்³தீ⁴ப³லேந விஶ்வம் ப⁴க்தாநாம் ஶிவபத²ம் பா⁴தி ।
தமஹமவதா⁴நரூபம் ஸத்³கு³ருமமலம் ஸதா³ வந்தே³॥ 4॥
ஆத்மீயவிஷயபோ⁴கை³ரிந்த்³ரியதே³வ்ய:ஸதா³ஹ்ரு’த³ம்போ⁴ஜே ।
அபி⁴பூஜயந்தி யம் தம் சிந்மயமாநந்த³பை⁴ரவம் வந்தே³॥ 5॥
உத³யாவபா⁴ஸசர்வணலீலாம் விஶ்வஸ்ய யா கரோத்யநிஶம் ।
ஆநந்த³பை⁴ரவீம் தாம் விமர்ஶரூபாமஹம் வந்தே³॥ 6॥
அர்சயதி பை⁴ரவம் யா நிஶ்சயகுஸுமை:ஸுரேஶபத்ரஸ்தா² ।
ப்ரணமாமி பு³த்³தி⁴ரூபாம் ப்³ரஹ்மாணீம் தாமஹம் ஸததம் ॥ 7॥
குருதே பை⁴ரவபூஜாமநலத³லஸ்தா²ऽபி⁴மாநகுஸுமைர்யா ।
நித்யமஹங்க்ரு’திரூபாம் வந்தே³ தாம் ஶாம்ப⁴வீமம்பா³ம் ॥ 8॥
வித³தா⁴தி பை⁴ரவார்சாம் த³க்ஷிணத³லகா³விஷேஶகுஸுமைர்யா । (விகல்பகுஸுமைர்யா)
நித்யம் மந:ஸ்வரூபாம் கௌமாரீம் தாமஹம் வந்தே³॥ 9॥
நைர்ரு’தத³லகா³பை⁴ரவமர்சயதே ஶப்³த³குஸுமைர்யா ।
ப்ரணமாமி ஶ்ருதிரூபாம் நித்யம் தாம் வைஷ்ணவீம் ஶக்திம் ॥ 10॥ (ஶப்³த³ரூபாம்)

பஶ்சிமதி³க்³த³லஸம்ஸ்தா²ஹ்ரு’த³யஹரை:ஸ்பர்ஶகுஸுமைர்யா ।
தோஷயதி பை⁴ரவம் தாம் த்வக்³ரூபத⁴ராம் நமாமி வாராஹீம் ॥ 11॥
வரதரரூபவிஶேஷைர்மாருததி³க்³த³லநிஷண்ணதே³ஹா யா ।

பூஜயதி பை⁴ரவம் தாமிந்த்³ராணீம் த்³ரு’க்தநும் வந்தே³॥ 12॥
த⁴நபதிகிஸலயநிலயா யா நித்யம் விவித⁴ஷட்³ரஸாஹாரை: ।
பூஜயதி பை⁴ரவம் தாம் ஜிஹ்வாபி⁴க்²யாம் நமாமி சாமுண்டா³ம் ॥ 13॥
ஈஶத³லஸ்தா²பை⁴ரவமர்சயதே பரிமலைர்விசித்ரைர்யா
ப்ரணமாமி ஸர்வதா³ தாம் க்⁴ராணாபி⁴க்²யாம் மஹாலக்ஷ்மீம் ॥ 14॥
ஷட்³த³ர்ஶநேஷு பூஜ்யம் ஷட்³த்ரிம்ஶத்தத்த்வஸம்வலிதம் ।
ஆத்மாபி⁴க்²யம் ஸததம் க்ஷேத்ரபதிம் ஸித்³தி⁴த³ம் வந்தே³॥ 15॥
ஸம்ஸ்பு²ரத³நுப⁴வஸாரம் ஸர்வாந்த:ஸததஸந்நிஹிதம் ।
நௌமி ஸதோ³தி³தமித்த²ம் நிஜதே³ஹக³தே³வதாசக்ரம் ॥ 16॥
இதி ஶ்ரீஅபி⁴நவகு³ப்தபாதா³சார்யக்ரு’தம் தே³ஹஸ்த²தே³வதாசக்ரஸ்தோத்ரம்
ஸம்பூர்ணம் ॥

There is a little variation between prints in relation to

verse 1 and reversed order of shlokas 4-5.

